Վտանգավոր թափոնների  ներմուծումը Եվրասիական տնտեսական միության տարածք և արտահանումը Եվրասիական տնտեսական միության  տարածքից

1. Կարգավորվում է ՀՀ կառավարության 2014 թվականի դեկտեմբերի 25-ի <<Հայաստանի Հանրապետության մաքսային տարածքով փոխադրման համար արգելված և սահմանափակումների ենթակա ապրանքների ցանկերը հաստատելու, լիազոր մարմիններ սահմանելու և ապրանքների արտահանման և /կամ/ ներմուծման լիցենզիաների ու թույլտվությունների տրամադրման շրջանակային կարգը հաստատելու մասին>> N1524 որոշմամբ, ՀՀ կառավարության 2015 թվականի փետրվարի 5-ի <<Հայաստանի Հանրապետության մաքսային տարածքով փոխադրման համար արգելված և սահմանափակումների ենթակա որոշ ապրանքների ցանկերը, ապրանքների արտահանման և ներմուծման լիցենզիայի և հայտի ձևերը հաստատելու, որոշ ապրանքների արտահանման և ներմուծման լիցենզիաների տրամադրման առանձնահատկությունները սահմանելու և ՀՀ կառավարության 2007 թվականի մարտի 15-ի N327-Ն որոշման մեջ փոփոխություն կատարելու մասին>> N90-Ն որոշմամբ, և ՀՀ բնապահպանության նախարարի 1999 թվականի օգոստոսի 8-ի N96 հրամանով:

2.  Արգելվում է՝ 
1) ՀՀ  կառավարության 2015 թվականի փետրվարի 5-ի N 90-Ն որոշման N 2 հավելվածով  հաստատված  վտանգավոր թափոնների ներմուծումը Եվրասիական տնտեսական միության տարածք կամ դրանց տեղափոխումն Եվրասիական տնտեսական միության անդամ այլ երկրներից Հայաստանի Հանրապետություն, 
2) Հայաստանի Հանրապետության տարածք թափոնների ներմուծումը և Հայաստանի Հանրապետության տարածքից դրանց արտահանումը ֆիզիկական անձանց կողմից անձնական օգտագործման նպատակներով, 
3)  Հայաստանի Հանրապետության տարածք թափոնների ներմուծումը թաղման կամ վնասազերծման նպատակով արգելվում է:

3. ՀՀ  կառավարության 2015 թվականի փետրվարի 5-ի N 90-Ն որոշման N6 հավելվածով հաստատված վտանգավոր թափոնների տեղափոխումը Եվրասիական տնտեսական միության մաքսային տարածքով սահմանափակ է արտահանման և (կամ) ներմուծման դեպքում և այդ ապրանքատեսակների արտահանման և ներմուծման համար պահանջվում է մեկանգամյա լիցենզիա:
Լիցենզիայի ձևակերպման համար ՀՀ բնապահպանության նախարարություն ներկայացվում են հետևյալ փաստաթղթերն ու տեղեկությունները.
1) լիցենզիա ստանալու մասին հայտը, որը ներառում է ապրանքի առանձին տեսակը կամ տեսակների ցանկը, որի համար հայցվում է լիցենզիան,
2) ռեգիստրում պետական գրանցման համարը, իսկ ֆիզիկական անձի դեպքում՝ անհատ ձեռնարկատիրոջ պետական հաշվառման համարն անհատ ձեռնարկատեր հանդիսացող հայտատուի դեպքում՝ անձնագրի պատճենը (այսուհետ՝ հայտ),
3)       հայտի էլեկտրոնային օրինակը,
4)  լիցենզավորման ենթակա գործունեության իրականացման լիցենզիայի պատճենը, եթե գործունեության այդ տեսակը կապված է տվյալ ապրանքի շրջանառության հետ,
5)  պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը կամ ծանուցման մեջ նշում են գեներացված անդորրագրի 20-նիշանոց ծածկագիրը*,
6)   պետական իրավասու մարմնի համաձայնությունը (գրավոր տեսքով), որի տարածք ներմուծվում են թափոնները` ըստ Բազելի կոնվենցիայի (Եվրասիական տնտեսական միության մաքսային տարածքից թափոնների արտահանման դեպում),
7)    ապրանք արտահանողի և արտադրողի կամ ներմուծողի և սպառողի միջև պայմանագրի պատճենը, այն դեպքում, երբ հայտատուն հանդես է գալիս որպես միջնորդ,
8)   փոխադրման պայմանագրի պատճենը և արտահանողի ու թափոնների հեռացման համար պատասխանատու անձի միջև պայմանագրի պատճենը, որում խոսվում է այդ թափոնների էկոլոգիապես անվտանգ օգտագործման մասին,
9)    Բազելի կոնվենցիայի պահանջներին համապատախան թափոնների անդրսահմանային փոխադրման մասին ծանուցում (3 օրինակից)*,
10) Բազելի կոնվենցիայի պահանջներին համապատախան թափոնների փոխադրման մասին փաստաթուղթ*,
11) վտանգավոր թափոնների օգտագործման համար տեխնիկական (տեխնոլոգիական) հնարավորությունների առկայության մասին տեղեկատվություն (քաղվածք վտանգավոր թափոնները որպես հումք օգտագործելու հնարավորությունը հաստատող տեխնոլոգիական կանոնակարգից կամ այլ փաստաթուղթ, որը հաստատում է դրանց օգտագործման հնարավորությունն առանց այլ վտանգավոր թափոնների կամ դրանց մնացորդների առաջացման), վտանգավոր թափոնների ներմուծման դեպքում,
12)    հայտատուի էլեկտրոնային փոստի հասցեն՝ սիթիզեն (e-citizen.am) տիրույթում:

* 5) ենթակետերում նշված մեկանգամյա լիցենզիայի տրամադրման համար անհրաժեշտ է ՀՀ բնապահպանության նախարարություն ներկայացնել պետական տուրքի վճարման անդորրագրի պատճենը, վճարումը կատարել 900005000840 հաշվեհամարով՝ բազային տուրքի չափով (1000դրամ):
[bookmark: _GoBack]* 9) և 10) ենթակետերում նշված ծանուցումը և փոխադրման մասին փաստաթուղթը կազմվում է ՀՀ բնապահպանության նախարարի 1999թ-ի օգոստոսի 8-ի N96 հրամանին համապատասխան: 

4. Լիցենզիաները տրամադրվում կամ լիցենզիաների տրամադրումը մերժվում է փաստաթղթերի ներկայացնելու օրվանից մինչև 5 աշխատանքային օրվա ընթացքում:

5. ՀՀ կառավարության 2015 թվականի փետրվարի 5-ի N90-Ն որոշման շրջանակներում չկարգավորվող թափոնների անդրսահմանային փոխադրումների հետ կապված հարաբերությունները կարգավորվում են  <<Վտանգավոր թափոնների երկրից երկիր տեղափոխման նկատմամբ հսկողություն սահմանելու մասին>> Բազելի կոնվենցիային և Հայաստանի Հանրապետության օրենսդրությանը համապատասխան: 




